
K IR IS H

Ekologiya -  bu tirik organizmlar bilan atrof-muhit o'rtasidagi uzviy 
bog'lanishlaming umumiyligini va bog‘liqlik tabiatini o‘rganuvchi fandir. 
Insoniyat sivilizatsiyasining atrof-muhitga bog‘liqligi nafaqat energiya va 
moddiy resurslarga bo'lgan ehtiyojida, balki havo, suv hamda azot, fosfor 
kabi eng muhim elementlarning tabiatda aylanib turishida ham namoyon 
bo'ladi. Ekologiya fani biologiya fani negizida shakllangan bo'lib, hozirda 
fizik, kimyoviy va biologik hodisalami bog‘laydigan yaxlit integrallangan 
fanga aylandi. Bu fan amaliy tomondan inson faoliyati va iqtisodiyotning 
barcha jabhalarini qamrab oldi. Fanning oldida insonning o‘sib borayot- 
gan ehtiyojlarini qondirishda kelajak avlod haqqiga xiyonat qilmaslik va 
umuman biosferaga zarari tegmaydigan rivojlanish yo'lini tanlashda keng 
qamrovli vazifa turibdi. Hozirda tabiiy resurslardan samarali foydalanish 
va atrof-muhitning ifloslanishini bartaraf etish muammosi mavjud bo‘lib, 
bu o‘z navbatida kelajak avlodni xavf-xatarga qo‘ymaydigan, jamiyatning 
ehtiyojlarini qondirishni ta’minlovchi zamonaviy barqaror rivojlanish 
yo'lini ishlab chiqishni taqozo etadi.

Ekologiyaning fan sifatida vazifalari tabiiy tizimlarga va umuman 
biosferaga antropogen ta’simi inkor qilib bo'lmasligini his etgan holda 
hayotni tashkil etish qonunlarini o'rganishdan iboratdir. Ekologiya fani- 
ning muhandislik faoliyati bilan bog'liq vazifalari quyidagilardan iborat:

-  atrof-muhit va inson salomatligiga bo'lishi mumkin boigan 
zararni minimallashtirish asosida texnologik, muhandislik va loyihalash 
yechimlarini optimallashtirish;

-  korxonalarda texnologik jarayonlaming atrof-muhit uchun salbiy 
oqibatlari ehtimolini bashorat qilish va baholash.

Shunday qilib, muhandislik nuqtayi nazaridan ekologiya -  bu 
korxonalar faoliyati davomida atrof-muhit sifatini saqlab qolishga 
qaratilgan muhandislik-texnik tadbirlar tizimidir. Boiajak muhandisning 
ekologik tafakkurini shakllantirish va rivojlantirish uchun ekologiya fanini 
hamda tabiatdan oqilona foydalanish masalalarini bilish zarur.

Insonning tabiatga ta’siri yildan-yilga oshib boimoqda va tabiiy 
omillar safiga mutanosib ravishda kirib bonnoqda. Zararli moddalarning

ba’zilari tabiatdagi aylanma sikida faol ishtirok etmoqda, lekin ularning 
aksariyatini biosferada to'planib qolishi kuzatilmoqda. Ushbu fan atrof- 
muhit sifatini bilib borishimiz, atrof-muhitga iloji boricha каш zarar 
yetkazadigan, resurslarni tejaydigan yopiq texnologik jarayonlarni joriy 
qilish va bu boradagi bilimlami rivojlantirish iichun zarurdir.

Shunday qilib, biosferaning barqarorligini ta’minlashga va lining 
rivojlanishiga atrof-muhit sifatini hamda tarkibiy komponentlari miqdo- 
rini doimiy ravishda aniq bilib borish, o‘z vaqtida tegishli chora-tadbirlar 
ko‘rish bilangina erishiladi.

Tabiatdan foydalanish jarayonida inson atmosfera, gidrosfera, 
litosferani ifloslantirib, atrof-muhitni o‘zgartiradi. Shuning uchun oqava 
suvlarni tozalash, chiqindi gazlarni tozalash va zararsizlantirish, qattiq 
chiqindilarni ajratish hamda yo'q qilishning zamonaviy usullarini bilisli 
zarur. Moddalar va elementlaming aylanishini ko‘rib chiqish tabiatni 
oqilona boshqarisli liaqiqatini tushunishga imkon beradi. Biotexno- 
logiyalardan foydalanish orqali tabiatga antropogen ta’sirni kamaytirish 
mumkinligi sababli, gidrosferani, litosferani tozalash uchun ekologik 
biotexnologiyalaming asosiy turlaridan foydalanish katta samara beradi.

Ushbu o'quv qoMlanmaning maqsadi ekologiya bo‘yicha hamda 
barcha sanoat korxonalaridan atrof-muhitga chiqarilayotgan gaz tashla- 
malari, oqava suvlar va qattiq chiqindilarni minimallashtiradigan, 
shningdek yo‘q qiladigan ekologik-texnologik jarayonlarni tashkil qilish 
bo‘yicha bilim va ko'nikmalarni shakllantirishdir.

O'quv qo‘llanmada mavjud tozalash usullari keltirilgan, ularga 
qiyosiy bahosi berilgan, tozalash jarayonlari asosidagi fizik-kimyoviy 
hodisalar va ifloslanish tnrlari ko‘rib chiqilgan. Eksperimental qismida 
tajribalar o'tkazish tartibi berilgan boiib, mashg'ulot davomida talaba o‘z 
qo‘li bilan tajriba o‘tkazib, tavsiya etilgan tozalash usulining to‘g‘ri 
tanlanganligiga ishonch hosil qiladi. Har bir bo‘lim mavzuning asosiy 
tushunchalarini o‘zlashtirilganligini aniqlashga imkon beradigan nazorat 
savollari bilan yakunlangan.

1. A T R O F - M U H I T  S IF A T IN I B A H O L A S H

Inson faoliyatining tabiatga ta’siri yildan-yilga oshib bormoqda va 
ular ta’siri tabiiy omillar olchamlariga mos ravishda namoyon bo‘l- 
moqda. Zararli moddalarning ba’zilari tabiatdagi moddalar almashinish 
jarayoniga qo‘shilib ketmoqda va ularning aksariyati esa biosferada 
to‘planib bormoqda. Sanoat chiqindilarining tabiiy muhitda to‘planishi 
ekologik tizim xususiyatlarining yomonlashuviga, ayrim hollarda esa 
hayvon va o‘simliklarning ayrim turlarining nobud boiishiga, 
yo‘qolishiga olib kelmoqda. Bunday holat albatta, aholi salomatligiga 
ham sezilarli ta'sir qilishi mumkin.

Atrof-muhit (atmosfera, gidrosfera va litosfera) sifati haqida to‘liq 
ma’lumotga ega bo‘lishimiz atrof-muhitga iloji boricha kamroq zarar 
yetkazadigan yopiq tizimli, resurslami tejaydigan texnologik 
jarayonlarni rivojlantirish uchun zarurdir.

Ekologik tizimda barqarorlikni ta’minlashga va lining tabiiy 
rivojlanishiga imkoniyat yaratishga atrof-muhit sifatini doimiy ravishda 
bilib borishimiz bilangina erishish mumkin boiadi. Shuning uchun 
itloslanish darajasini samarali baholash va uning manbalarini 
aniqlashga irnkon beradigan atrof-muhit sifatini aniqlash muhandis 
ekologlar uchun juda dolzarb vazifadir.

Atrof-muhit sifatini baholash usullarini o'rganishdan maqsad 
ekologiyaning atrof-muhit sifatini baholashga oid asosiy tushunchalari, 
atrof-muhit obyektlarini tahlil qilish usullari bilan tanishish, sanoat 
oqava suvlari va tabiiy suvlardagi ifloslanishni eksperimental aniqlash 
ko‘nikmalarini egallash.

1.1. A tro f-m u h it  sifati m ezonlar i

Atrof-muhitning sifati -  bu doimiy ravishda moddalar va energiya 
almashinuvi, hayotni yangilanib turish qobiliyatini saqlaydigan tabiiy 
va inson tomonidan o‘zgartirilgan ekologik tizimlarning holatini 
ko‘rsatadi.



Atrof-muhitni sifatli baholash -  bu biosferaning alohida tarkibiy 
qismlarining, ya’ni havo, suv, tuproq va boshqa komponentlar xususi- 
yatlarining ko‘rsatkichlarini aniqlashdir. Baholash mezoni sifatida 
standartlar tizimi ishlab chiqilgan.

Atrof-muhit sifati standartlari -  bu atrof-muhit holati va iqtisodiyot 
obyektlar faoliyati uchun yagona talab hamda me’yordir. Ushbu talablar 
ilmiy-texnik jarayonlarning hozirgi darajasiga, ekologik va iqtisodiy 
manfaatlarga asoslanib ishlab chiqilgan.

Atrof-muhit sifati talablarini belgilash metodologiyasiga qarab, 
asosiy standartlar ekologik va iqtisodiy turlarga boMinadi.

Ekologik standartlar atrof-muhitga zararli antropogen ta'siming 
ruxsat etilgan maksimal me'yorlarini belgilaydi hamda bu ta’sirlami 
belgilangan chegaradan oshishi inson hayoti va uni o‘rab turgan atrof- 
muhitga tahdid soladi.

Tabiiy muhit tarkibida zararli kimyoviy birikmalar ekologik 
mc’yorining asosiy o ‘lchami ruxsat etilgan chegaraviy konsentratsiya 
(REK) hisoblanadi. Ekologiya nuqtayi nazaridan REKlar atrof-muhit 
omillarini cheklashning yuqori chegaralarini anglatadi, bunda ulaming 
miqdori inson ekologik makonini mavjudligi uchun qulay chegaralari- 
dan oshmaydi. Boshqacha qilib aytganda, REK bu uzoq muddatli yoki 
ma'lum bir davr mobaynida inson hayotiga va umuman atrof-muhitga 
salbiy ta’sir ko‘rsatmaydigan zararli aralashmalaming maksimal 
konsentratsiyasi deb ta’riflanishi mumkin.

Havo, suv, tuproq, oziq-ovqat va ozuqa mahsulotlari uchun iflos- 
lantiruvchi moddalar me'yori qonun bilan belgilanadi yoki vakoiatli 
muassasalar tomonidan tavsiya etiladi.

Hozirgi vaqtda havo va suv muhiti uchun juda ko'p zararli 
moddalaming REKlari belgilangan va so‘nggi yillarda tuproq uchun 
ham itloslantiruvchi moddalaming REKlarini ishlab chiqish bo'yicha 
tadqiqotlar olib borilmoqda.

1.1.1. Atm osferadagi zararl i  m odd alarn in g  ruxsat etilgan  

chegarav iy  konsentratsiyasi

Havo muhitining sanitariya holatini baholash uchun zararli 
moddalarning ruxsat etilgan chegaraviy konsentratsiyasining bir nechta 
turlari qollaniladi. Bular qatoriga ish hududi uchun (REKi.i,.), maksimal 
bir martalik (REK,„.b) va o‘rtacha sutkalik (REK04 .) ruxsat etilgan 
chegaraviy konsentratsiyalar kiradi. Bu chegaralar havoda mavjud 
toksikantlarga inson tanasi qanday reflektorli reaksiya ko‘rsatishiga 
asoslanib o'rnatiladi.

REKi.h. -  zararli moddaning ish hududi havosidagi ruxsat etilgan 
maksimal konsentratsiyasi (mg/m3)  bo‘lib, insonga ish kuni 8 soatlik 
bo'lgan uzoq muddatli ish faoliyati davomida shu havodan nafas olishi 
natijasida hech qanday kasallikka yoki sog‘lig‘i holatidagi me’yordan 
chetga chiqishga olib kelmaydigan kattalikdir. Bu chegara esa 
to‘g‘ridan-to‘g‘ri ish paytida yoki uzoq muddatda zamonaviy tadqiqot 
usullari bilan aniqlanishi mumkin. Bunda tadqiqot obyekti sifatida 
korxonaning inson faoliyat olib boradigan ish maydonining pol sathidan
2 m gacha bolgan qismi hisoblanadi.

REKm b. - aholi yashash punktlari havosidagi zararli moddaning bir 
martalik chegaraviy konsentratsiyasi (mg/m3)  boiib, bu inson organiz- 
mida hech qanday reflektorli reaksiyalariga olib kelmasligi kerak.

REKovs- zararli moddaning aholi yashaydigan joylar havosidagi 
o'rtacha sutkalik ruxsat etilgan chegaraviy konsentratsiyasi (mg/m3) 
bo'lib, moddaning bu konsentratsiyasi uzoq vaqt davomida nafas olish 
mobaynida ham inson organizmiga bevosita yoki bilvosita zararli ta’sir 
ko‘rsatmasligi kerak.

Hozirgi vaqtda belgilangan ish hududi havosida zararli gazlar, 
bug'lar va aerozollar bo'yicha 500 dan ortiq ifloslantiruvchi moddalar 
uchun va aholi yashaydigan joylaming atmosfera havosidagi zararli 
moddalar bo‘yicha 100 dan ortiq ifloslantiruvchi moddalar uchun REK

mavjud bo'lib, ulardan eng ko‘p tarqalganlari ilovadagi 1-jadvalda 
kellirilgan.

Ko'pgina toksik moddalar organizmda yig‘ilish (kumulyativ 
ta’siri) va birgalikda uchraganda ta'sirni kuchaytirish (sinergizm) 
xususiyatiga ega boiib , REKlami o‘rnatishda bularni inobatga olish 
kerak. Bunday moddalarga atseton va atsetofenon; oltingugurt va azot 
oksidlari; kuchli mineral kislotalar (HC1, HNO3 , N 2 SO4); valerian, 
kapron va rnoy kislotalari; oltingugurt dioksidi va vodorod ftoridi; ol
tingugurt dioksidi va fenol hamda boshqa aralashmalarni misol keltirisli 
mumkin.

Bunday hollarda, itlosliklarning insonlarga va atrof-muhitga 
birgalikdagi ta’siri o ‘rganilib REKIar belgilanadi.

Atrof-muhitning sifati quyidagi formuladagi shart bajaril- 
gandagina ijobiy baholanadi:

Ci C2 Cn---------1-----------1- — 1--------- <c 1

REKj REK2 REKn “  '

bu yerda, Ci, C2,..., C„ -  birgalikda uchraganda sinergizm hosil 
qiluvchi moddalar konsentratsiyasi;

REKi, REK2, ... REK„ -  tegishli ifloslovchi moddalarning ruxsat 
etilgan chegaraviy konsentratsiyalari.

Havodagi zararli moddalarning ruxsat etilgan chegaraviy 
konsentratsiyasi, odatda, maxsus tajriba qilinadigan hayvonlarda sinab 
eksperimental ravishda o ‘matiladi.

Har bir alohida moddaga tegishli REKni o ‘rnatish uzoq muddatli 
eksperimental tadqiqotlami talab qiladi. Lekin fan va texnologiyalar- 
ning hozirgi jadal rivojlanishida qisqa sur’atlarda ko‘plab yangi kimyo- 
viy moddalar va ularning birikmalarini olish reaksiyalari o ‘rganiladi, 
sintez qilinadi va ishlab chiqarishga tatbiq etiladi. Olingan yangi 
kimyoviy birikmalarning atrof-muhitga va insonlarga zararli ta’sirlarini 
oldini olish uchun qisqa muddatlarda REK ni o ‘rnatish talab etiladi. 
Buning uchun moddalarning fizik-kimyoviy xususiyatlariga asoslanib

va tezkor toksikologik tajribalar natijalariga suyanib hisoblash 
usullaridan foydalanib prognoz qilinadi. Ko‘pgina hollarda havoni 
ifloslantiruvchi moddalar uchun regressiya tahlili yordamida hisob- 
langan REKning taxminiy qiymatlari eksperimental ravishda aniqlan- 
gan me’yoriy qiymatlarga juda yaqin bo'lib chiqadi.

Sanoat binolari havosidagi zararli moddalarga tegishli REKni 
hisoblab chiqish uchun ulaming toksiklik darajalari va ushbu moddalar- 
ning ba’zi bir fizik-kiniyoviy ko‘rsatkichlaridan foydalanib. regressiya 
tahlili asosida keltirilgan tenglama tavsiya etilgan:

lg REKi h = 0,91 LCso + 0,1 M, 
bu ycrda, LC;o -  tajriba o'tkazilayotgan hayvonlar nafas olayot- 

ganda ulaming 50% qismini olimiga olib keladigan zararli moddaning 
havodagi konsentratsiyasi, mg l~l yoki mmol-I'1; M -  moddaning molyar 
massasi.

Aholi punktlarining atmosfera havosi uchun mavjud me'yorlash 
prinsipi ikki turdagi REK ni o‘rnatishni talab etadi: maksimal bir 
martalik - REKm.b. va o'rtacha sutkalik - REK0 ,s..

Hisoblash uchun taklif qilingan tenglamaga mustaqil o'zgaruvchi 
sifatida eng sezgir shaxslar uchun hidning chegarasi, ko'zning yorug‘lik 
sezgirligi chegarasi yoki miya yarim sharining bioelektrik faolligiga 
ta’sir qilish chegarasi kiritilgan:

lg REKm.b.= 0,96 lgXi-0,51, 
bu yerda, Xi -  eng sezgir inson uchun aniqlangan chegaraviy 

konsentratsiya, mg-m'3.
0 ‘rtacha sutkalik REK0‘.S. esa quyidagi tenglama asosida 

hisoblanadi:
lg REKo-.s. = 0,62 lg lg REKi.h.- 1,77.

Yuqoridagi tenglamalar yordamida hisoblab topilgan qiymatlar 
tajriba yo‘li bilan aniqlangan qiymatlarga mos keladi.

Bu tenglamalar asosan atmosfera kimyoviy ifloslanishining 
toksiklik darajasini oldindan baholash uchun foydalaniladi.

Albatta, hisoblash usullari bilan aniqlangan REKning qiymatlari 
tajribaviy asoslangan natijalarning o ‘rnini bosa olmaydi. Lekin 
matematik usullarini takomillashtirish va regressiya tahliliga ko‘proq 
dastlabki ko'rsatkichlami kiritish havodagi xavfli kimyoviy moddalar- 
ning ruxsat etilgan chegaralarini bashorat qilishda katta ahamiyatga ega.

0 ‘zR qonunchiligi bo'yicha korxonalar faoliyati uchun REKIarga 
asoslanib atmosfera havosi bo'yicha quyidagi hujjatlar islilab chiqiladi:

-  atmosferaga zararli moddalar chiqarish manbalarini inventa- 
rizatsiya qilish va ruxsat etilgan chegaraviy tashlamalar (RET) 
m e’yorlarini belgilash uchun materiallar;

-  korxonada havoni ifloslantiruvchi manbalami inventarizatsiya 
qilish, havoga ifloslantiruvchi moddalarni tashlash bo'yicha parametr- 
larini, sifat va miqdoriy tarkibini aniqlash, axborotlarni yig'ish va 
tizimlashtirish.

Atmosferadagi zararli moddalar konsentratsiyasini hisoblash 
bo'yicha o'rnatilgan talablarga muvofiq ularning tarqalishini aniqlash 
maqsadida korxonalarda ifloslantiruvchi manbalami punktli, chiziqli 
yoki maydonli turlari bo'yicha ajratiladi.

Qonunchiligimizda bu me'yorlar bilan bir qatorda qo'shimcha 
ravishda yana bir qancha ko'rsatkichlar belgilangan bo'lib, ularning 
ta'riflari quyida keltirilgan.

Ruxsat etilgan chegaraviy konsentratsiya (REK) — bu doimiy yoki 
ma’lum vaqt davomida ta'sir qilganda inson salomatligiga deyarli ta’sir 
qilmaydigan va atrof-muhit holatiga salbiy ta’sir ko'rsatmaydigan at
mosfera havosidagi ifloslantiruvchi moddalarning me’yoriy miqdoridir.

Ruxsat etilgan bir martalik chegaraviy konsentratsiya (REKm.t,) bu 
ifloslantiruvchi moddaning havodagi chegaraviy konsentratsiyasi 
bo'lib, 20 daqiqa davomida nafas olganda inson organizmida reflektor 
reaksiyalarga olib kelmasligi kerak.

Atmosferani ifloslantiruvchi moddalar ta’sirining taxminiy xavfsiz 
darajasi (TTXD) -  sanoat obyektlarini loyihalashda hisoblash usuli

bilan aniqlanadigan ifloslantiruvchi moddalari uchun vaqtinchalik 
me’yor hisoblanadi.

Ruxsat etilgan chegaraviy tashlama (RET) -  bu belgilangan bir 
manbadan yoki manbalar birikmasidan vaqt birligida atmosferaga tash- 
lanayotgan va havoning yer ustki qatlamida yig'iladigan ifloslantiruvchi 
moddalaming ruxsat etilgan chegaraviy konsentratsiyasidan oshmay- 
digan me’yori.

Har bir korxona uchun me’yorlami ishlab chiqishda ushbu sohada 
sanoat ishlab chiqarishini rivojlantirish istiqbollari, mavjud korxonalar 
va turar-joy binolarining joylashuvi, hududning geografik hamda iqlim 
sharoiti, sanitariya muhofazasi, rekreatsiya zonalarining joylashuvi 
hisobga olinadi.

Mamlakatdagi atmosfera havosi holati bo‘yicha me’yorlarga rioya 
qilinishi davlat muassasalari tomonidan nazorat qilinadi. 0 ‘zbekistonda 
bunday vakolat Ekologiya va atrof-muhitni muhofaza qilish davlat 
qo‘mitasi va unga tegishli boiinmalarga yuklatilgan.

1.1.2. Suvdagi zararli  m odd alarn in g  ruxsat etilgan chegarav iy  

konsentratsiyasi

Mamlakatimizda suv sifatini nazorat qilish uchun yagona milliy 
standartlar mavjud emas, chunki tabiiy suvdan turli maqsadlarda 
foydalanilganligi sababli har bir soha uchun suvning sifati o‘ziga xos 
talablari belgilanadi.

Xo'jalik-ichimlik, madaniy-maishiy va baliqchilik suvlaridan 
foydalanish uchun yer usti suvlarining sifati bo‘yicha me’yorlar ishlab 
chiqilgan. Dastlabki ikki toifa uchun sanitariya-gigiyena me’yorlari hal 
qiluvchi ahamiyatga ega (1.1-jadval).

Suv sifatini belgilashda lOOOga yaqin kimyoviy birikmalar uchun 
ruxsat etilgan chegaraviy konsentratsiya o'matilgan. Buning uchun 
zararlilik ko‘rsatkichlarini chegaralash (ZKCh) quyidagi uch guruhni 
birlashtiradi:

-  sanitariya toksikologik (ZKChs.t.);
П



-  umumiy sanitariya bo'yicha (ZKChUmum);
-  organoleptik (ZKChorg.).
Suv muhitida zararli moddalaming ayrim REK qiymatlari 

ilovadagi 1.1-jadvalda keltirilgan.

l.l-jadval
Xo" ja lik-ichimlik  va m a d a n iy -m a is h iy  m a q sa d la r d a  ish lat i lad igan  

su v  u ch u n  h avza lardag i  su v n in g  tarkibi va  xu susiyatldr iga  b o i g a n

asos iy  ta lab lar

K o'rsatk ich lar
I to ifa 11 toifa

X o 'ja lik -ic h im lik M ad aniy-m aish iy

Turg'un loyqalik 0.25 mg f 0.75 m g  l 1

Suzib yuruvchi moddalar
Suv yuzida plenka hosil qiluvchi moddalar va suzib 

yuruvchi aralashmalar bolmasligi kerak.

Hidi va ta'rai Intensivligi 2 balldan ortiq bo'lishiga yo'l qo'yilmaydi.

Rangi Tegishli qalinlikdagi suv ustumda aniqlanmasligi kerak.

20 sm | 10 sm

Harorati
Oqava suvlarni oqizish natijasida suv havzasining yozgi 

o ’rtacha haroratidan 3"C dan ortiq ko'tarilmasligi kerak.

Vodorod ko'rsatkich pH qiymati 6,5 dan 8.5 gacha boiishi kerak

Minerallanganlik darajasi

Umumiysi 1000 m g I 1 dan 

past bo'lishi kerak. Shu 

jumladan xloridlar bo'yicha 

300 m g  I '1 dan past; sultatlar 

bo'yicha 500 ntg-l'1 dan past.

Ta’m ko'rsatkichiga qarab 

belgilanadi.

Erigan holdagi kislorod
Yilning istalgan davrida kunduzgi 12:00 gacha olingan 

namunada 4 m g l ' dankam boimasligi kerak.

Kislorodning biokimyoviy 

sarfi (KBS)

20“C haroratda kislorodning biokimyoviy sarfi chegarasi

3 m g  l ' 6 mg I '1

Patogenlar Yo'l qo'yilmaydi

Zaharli moddalar Bevosita yoki bilvosita inson salomatligiga zararli ta’sir 

ko'rsatadigan konsentratsiyalarda bo'lmasligi kerak.

Eng qattiq talab birinchi navbatda, ichimlik suvlariga qo‘yiladi. 
Aholini ichimlik suvi va oziq-ovqat sanoatida ishlatiladigan suvlarning 
sifati uchun davlat standartlari belgilashda inson salomatligiga zarar 
keltirmaydigan organoleptik xususiyatlariga katta e’tibor qaratiladi.

Bularga suvning ta’mi, hidi, rangi, tiniqligi hamda kimyoviy tarkibi va 
epidemiologik jihatdan bezararligi kabi asosiy ko‘rsatkichlar kiradi.

Belgilangan talablar suvni qanday manbadan olinganligi va qaysi 
usullarda tozalab tayyorlanganligidan qat’i nazar hamma uchun birday 
amal qiladi. Suvning asosiy ko‘rsatkichlaridan biri bo'lgan ta’mini uni 
erigan holdagi birikmalar beradi. Suv havzalarida ba'zi bir jonzot 
qoldiqlari va suv o‘tlarining parchalanishi natijasida hosil bo'lgan 
birikmalar (asosan H2 S) suvga noxush hid va ta’m beradi. Lekin aksin- 
cha, erigan kislorod, uglerod dioksidi va ba’zi bir karbonatlar suvga 
yoqimli ta’m beradi.

Aslida, yilning barcha fasllarida ham suvda kislorodning miqdori 
4 g m 3 dan kam boMmasligi kerak. Boshqa minerallar esa quyidagi 
chegaradan (mg-i'lard a) ko‘p bo‘lmasligi kerak: xloridlar (Cl') -  350, 
sulfatlar (SO4") -  500, temir (Fe2* + Fe?‘ ) -  0,3, marganets (Mn2+ ) -
0,1, mis (Cu2+) -  1, rux (Zn2+) -  5, aluminiy (Al3+) -  0,5, metafosfatlar 
(PO3') -  3,5, fosfatlar (PO43 ) -  3,5 va umuman quruq qoldiq -  1000.

Shunday qilib, suvning umumiy minerallanish darajasi 1000 mg- i 1 
dan ko‘p bo'lmasagina ichish uchun yaroqli hisoblanadi. Lekin 
minerallanish darajasi juda ham kam bolishi ham suvning ta’mini 
yomonlashtiradi, bundan tashqari, umuman mineralsiz (distillangan) 
suv inson salomatligiga, ya’ni ichki sekretsiya bezlarining ish 
faoliyatiga va ovqat hazm qilish jarayoniga salbiy ta’sir qiladi.

Shuning uchun ba’zi hollarda minerallashish darajasi 1500 mg-H 
gacha boigan suvlar ham sanitariya-epidemiologiya xizmati tomonidan 
ichish uchun yaroqli deb tavsiya qilinadi.

Minerallar tuzlaming ichimlik suvi ta’miga ta’sir qiluvchi 
konsentratsiyalari bo‘yicha ma’lumotlar 1.2-jadvalda keltirilgan.

1.2-jadval
M in e r a l la r  tuz larn in g  su v n in g  t a ’m iga  t a ’sir q i lu vch i  

k onsentrats iva lar i

Tuzlar
Tuzning konsentratsivasi,

T a’m sc/ilish  chegarasi
Ta'm ni noxushligini 
Mkliruvchi chegara

NaCl 150 500 (sho'r)
MgCl2 100 400 (achchiq)
M g S 0 4 200 500 (achchiq)
C a S 0 4 70 150 (qurushtiruvchi)

KC1 350 700 (achchiq)
FeS04 1,5 5,0 (temir mazali)
MnCI2 2.0 4,0 (botqoq hidli)
FeCli 0,3 0,5 (botqoq hidli)

Suvning hidi undagi mavjud kimyoviy birikmalar va erigan 
gazlaming xususiyatlariga ham bog‘liq bo'ladi. Bunday holat tabiiy 
holda paydo bo‘lgan aralashmalar (suvdagi jonzotlar qoldiqlarini va suv 
o ‘simliklarning parchalanishi, tuproq tarkibining o'ziga xosligi natija- 
sida) yoki antropogen kelib chiqishiga xos boMgan ishlab chiqarish 
oqavalari hisobiga ro'y berishi mumkin. Hidning intensivligi besh ballik 
tizim bo'yicha baholanadi. Ichimlik suvi uchun intensivligi 20-60°C 
haroratda 2 balldan oshmasligi kerak (1.3-jadval). Xlorlangan ichimlik 
suvining hidi xlor kiritilgandan 30 minut o ‘tgach aniqlanadi.

Albatta, ichimlik suvida inson tanasi uchun zararli konsent- 
ratsiyalarda zaharli kimyoviy moddalar boimasligi kerak. Suv 
ta’minoti tamioqlaridagi ichimlik suvining pH ko‘rsatkichi (6,5 -  8,5), 
ya’ni neytralga yaqin bo'lishi va harorati qat’iy nazoratga olinadi hamda 
tartibga solinadi. Ichimlik suvi tarkibida ko‘p miqdorda eruvchan 
magniy va kalsiy tuzlarining bo'lishi nafaqat uning ta’mini 
yomonlashtiradi, balki suvning qattiqligini ham keltirib chiqaradi.

1,3-jadval

Suv hidi intensivligini baholash

Ball Hid intensivligi Hidning xarakteristikasi
0 Hidsiz Sezilarli hid yo'qligi
1 Juda sezilarsiz Tajribali mutaxassisgina sezadi
2 Sezilarsiz Ahamiyatsiz darajada seziladi
■>J Sezilarli Seziladi va noqulaylik tug'diradi
4 Aniq Hid e ’tiborni tortadi va suvni ichish 

uchun yaroqsiz bo'ladi
5 Juda kuchli Kuchli seziladi va suvni ichish uchun 

yaroqsiz qiladi

Quttiqligi yuqori bo'lgan suv ishlab chiqarishning qator sohalarida, 
uyniqsa issiqlik texnikasiga oid sohalarda qo'llanilmaydi va maishiy 
maqsadlarda ishlatilishida ham qattiq suv anchayin noqulayliklar tug‘- 
diradi. Ko'pgina mahsulotlami qaynatib pishirishda ularning ozuqaviy 
qiymati yomonlashadi. Kir yuvishda esa qattiq suv sovun mahsulot- 
larining ko‘pirishiga qarshilik qiladi, natijada ularning yuvish qobiliya- 
tini keskin yomonlashtiradi va sovun sarfini oshiradi. Qattiq suvdan 
foydalanish bir qator kasalliklaming rivojlanishiga sababchi boladi. 
Ichimlik suvining qattiqligi 7 mmol/l dan yuqori bo'lmasligi va faqat 
ayrim hollarda sanitariya-epidemiologiya xizmati bilan kelishilgan 
holda suv ta’minoti tarmoqlarida qattiqligi 10 mmol/l gacha bo‘lgan 
suvdan foydalanishga ruxsat etiladi.

Bakteriologik nuqtayi nazardan ichimlik suvining sifati 1 / suvdagi 
E.Coli bakterialar sonini aniqlash orqali aniqlanadi. E.Coli -  bu odam 
va hayvonlaming ichaklarida doimo yashaydigan, lekin aslida zararsiz 
mikrob. Biroq, uning mavjudligi suvda odam yoki hayvon sekretsiyasi- 
ning mavjudligini va suvning patogen bakteriyalar bilan ifloslanish 
ehtimolini katta ekanligini ko'rsatadi. Me'yorlarga ko‘ra, 1 / ichimlik 
suvida E.Coli guruhining uchtagacha bakteriyasi bo'lishi suvni yaroqli 
deb ko'rsatadi. Ushbu raqam suvning koli-indeksi deb ataladi, unga 
teskari qiymat esa. ya’ni 1 ta E.Coli bakteriyasi mavjud bo'lgan suv

miqdori (ml) koli-titr deb ataladi. Bakteriologik tomondan sifatli hisob- 
langan ichimlik suvi koli-titri kamida 333 raqamiga teng bo‘lishi kerak.

Shuni ta'kidlash kerakki, hozirgi vaqtda ifloslantiruvchi modda- 
larning REK tizimi yordamida suv sifatini baholash usullari tabiiy 
suvlaming holati to‘g'risida to‘liq tasavvur bermaydi va ulami 
ifloslanishdan himoya qilishni to iiq  kafolatlamaydi.

Qabul qilingan qoidalar daryo yoki suv omborining tozaligini faqat 
ichimlik, madaniy, maishiy yoki baliqchilik suvlaridan foydalanish 
punktlarini ta'minlash uchun mo‘ljallangan. Suvlami chiqarishda esabu 
talab qoilanilmaydi. Ushbu yondashuv ko‘plab suv havzalarini doimiy 
ravishda ifloslanishiga olib keladi. Oqmaydigan va kam oqadigan suv 
omborlarida o ‘z-o‘zini tozalash jarayonlari yanada sekinroq boradi 
hamda tez-tez favqulodda vaziyatlar ham sodir bo iib  tutadi.

Barcha zamonaviy tozalash inshootlari suvdagi zararli moddalami 
destruktiv usullarda tozalashga asoslangan bo'lib. ularda ifloslantiruv
chi moddalami oksidlash, qaytarish, gidroliz, parchalash jarayonlari 
boradi. Parchalanish mahsulotlari suvdan gazlaryoki cho'kma shaklida 
ajraladi, eruvchan minerallar esa qisman suvda qoladi. Natijada, toksik 
bolmagan mineral tuzlar REK talab darajasida tabiiy suvlarga 
qo'shiladi va bu konsentratsiya suv muhitidagi tabiiy konsentratsi- 
yasidan bir necha baravar yuqori boMganligi uchun suv havzalari doimiy 
ravishda ifloslanib boraveradi. Bundan tashqari azot, fosfor, oltingugurt 
va boshqa elementlaming organik birikmalaridan chuqur tozalash 
natijasida hosil bo‘lgan suvda eriydigan sulfatlar, nitritlar, fosfatlar 
hamda boshqa mineral tuzlarning daryolar va suv omborlariga tushishi, 
suv havzalarida evtrofikatsiyasini keltirib chiqaradi. Suvda biologik 
jarayonlar tez sur’atlarda ko‘k-yashil suv o'tlari va mikroorganizmlami 
rivojlanishiga, shu bilan birga, suvdagi juda ko'p kislorod o ‘zlashtirilib, 
suvni o ‘z-o‘zini tozalash qobiliyatidan mahmm bolishiga olib keladi.

Hozirgi zamon sanoati har yili ko‘plab yangi moddalami sintez 
qiladi va ular uchun REKlami o‘matilguncha bu moddalar suv 
havzasida paydo bo‘la boshlaydi hamda shu paytgacha mavjud

moddalar bilan birikib noma’lum xususiyatlarga ega boigan yangi, 
o‘rganilmagan kombinatsiyadagi ifloslanishlami yaratishi mumkin.

Shunday qilib, sanitariya-gigiyena xizmati tomonidan ishlab 
chiqilgan mavjud REKlar suv ekotizimlarini begona moddalaming 
salbiy ta'siridan to'liq himoya qila olmaydi. Shuning uchun yangi 
ekologik REKlami ishlab chiqishda tabiiy suvlaming holatini nafaqat 
umumiy sanitariya, organoleptik va kimyoviy ko‘rsatkichlar bo‘yicha. 
balki suvdagi organiznilarining faoliyatini aks ettiruvchi biokimyoviy 
va mikrobiologik xususiyatlar bilan baholash kerak.

1.1.3. Tuproq  tarkibidagi it loslantiruvchi m o d d a la m in g  ruxsat  

etilgan chegaraviy  konsentratsiyasi

Tuproq tarkibidagi ifloslantiruvchi moddalaming mxsat etilgan 
chegaraviy konsentratsiyasi (REK)ni belgilash masalasi juda murakkab 
vazifadir. Bir tomondan, tuproq qoplami yer usti suvlari va atmosferaga 
qaraganda ancha kam harakatlanadigan muhit bo‘lib, tuproqda 
kimyoviy birikmalaming to‘planishi uzoq vaqt davomida sodir bo"ladi 
va asta-sekin ruxsat etilgan chegaraviy konsentratsiyaga yaqinlashib 
boradi. Shuning uchun har qanday yangi korxonaning uzoq muddatli 
faoliyatidan keyingina tegishli hududlar tuprog‘ida to‘planadigan iflos- 
lantimvchi moddalar REKsiga yetib borishi mumkin. Boshqa tomon
dan, tuproqda kechadigan faol mikrobiologik va fizik-kimyoviy 
jarayonlar tuproqqa qo‘shilgan begona moddalaming miqdoriy va sifat 
ko‘rsatkichlarini o‘zgarib borishiga ham sabab bo'ladi. Bu jarayon- 
larning borish darajasi hamda yo‘nalishi ko‘plab omillar, ayniqsa 
tuproqning tarkibi va xususiyatlari bilan belgilanadi.

Ko'pincha ifloslantiravchi moddalaming tuproqdagi degradat- 
siyasi va migratsiyasi juda kichik bo‘lib, ular e’tiborga olinmaydi. Ba’zi 
hollarda esa tuproqdagi kimyoviy birikmalaming degradatsiya va 
migratsiya jarayonlari sezilarli bo‘lib, real holat ulami doimiy 
tashlamalar bilan hosil boigan muvozanat bilan belgilanadi.

Tuproqtlagi ifloslantiruvchi moddalaming REKsi nafaqat ulaming 
kimyoviy xususiyatlari va toksikligi, balki tuproqlarning o ‘ziga xos 
xususiyatlari bilan ham aniqlanadi. Havo va suvdan farqli o'laroq, 
tuproqlar kimyoviy tarkibi va xususiyatlari bo‘yicha hudud holati 
hamda kelib chiqishiga qarab bir-biridan shunchalik farq qiladiki, ular 
uchun yagona REK darajasini o ‘rnatish mumkin emas. Ushbu 
chegaralami belgilashda, albatta, tegishli tabiiy hududning biologik va 
iqlimiy xususiyatlari, tuproqning tarkibi va xususiyatlari, madaniy ekin 
turlari, qo‘llaniladigan o ‘gitlar, qishloq xo'jaligi texnikasi hamda shu 
kabi boshqa omillar inobatga olinishi kerak.

Tuproq biosferaning boshqa tarkibiy qismlaridan shu bilan farq 
qiladiki, uning tarkibiga ifloslantiruvchi moddalar nafaqat atmosfera 
yog‘inlari, sug‘orish suvlari va turli xil chiqindilar bilan kiradi, balki 
ongli ravishda atayin o ‘g ‘itlar va pestitsidlar sifatida ham kiritiladi. 
Buning natijasida tuproqda kechayotgan jarayonlami va ifloslanish 
darajasining tendensiyalarini kuzatish qiyin, chunki bu uzoq muddatli 
kuzatuvlarni talab qiladi. Faqatgina tashqi omillar ta'siri ostida osonlik 
bilan tezda parchalanishi mumkin boigan o‘g‘itlar va pestitsidlaming 
ayrim turlari istisno sifatida sanab o ‘tish mumkin (tuproq tarkibi uchun 
belgilangan me’yorlar ilovadagi 3-jadvalda keltirilgan).

Hozirgi kunda tuproqda boradigan jarayonlarga, tuproq unumdor- 
ligiga va qishloq xo‘jaligi mahsulotlarining sifatiga, buning natijasida 
inson salomatligiga ham salbiy ta’sir ko'rsatadigan og‘ir metallar uchun 
chegaraviy me’yorlarni ishlab chiqishga katta e ’tibor qaratilmoqda.

Og'ir metallar bilan ifloslangan tuproqlarning biologik unurn- 
dorligini tiklash biotsenozlarni himoya qilishdagi eng qiyin muam- 
molaridan biridir.

Tuproqlarda og‘ir metallami to'planishiga ta’sir qiluvchi asosiy 
ko‘rsatkichlar uning kislota-asosli xossalari va gumusning tarkibidir. 
Og‘ir metallar uchun REKni o ‘rnatishda tuproqning barcha turdagi 
geokimyoviy sharoitlarini to‘liq inobatga olishning ilojisi yo‘q. Flozirgi 
vaqtda bir qator og‘ir metallar uchun tuproq tarkibidagi taxminiy ruxsat

etilgan miqdori (TREM) sog‘liqni saqlash organlarining buyruqlari 
bilan tasdiqlangan (ilovadagi 4-jadval).

Tuproqlarda og‘ir metallar miqdori ruxsat etilgan qiymatlardan 
oshib ketganda, bu elementlar o‘simliklarga o‘tadi va ulardan olingan 
oziq-ovqat mahsulotlari hamda qishloq xo‘jaligida ishlatiladigan ozuqa- 
lar tarkibida ulaming miqdori belgilangan REKdan ko'payib ketadi.

Tuproqning kimyoviy moddalar bilan ifloslanishini me’yorlash 
tamoyillari atmosfera havosi va tabiiy suvlar uchun qabul qilinganlar- 
dan bir oz farq qiladi, chunki zararli moddalar inson va hayvon 
organizmlariga bevosita tuproqdan kirishi kamdan kam holatlarda va oz 
miqdorda sodir bo‘ladi. Ular asosan tuproqda tarkibidagi birikmalami 
suv va havodagi migratsiyasi yoki o‘simliklar orqali kirishi mumkin. 
Shuning uchun tuproqdagi ifloslantiruvchi moddalarning REKni 
aniqlashda ulami atmosferaga, yer osti suvlariga yoki yer usti suvlariga 
o'tishi ehtimoli ko‘p bo'lgan yoki o‘simliklarda to‘planishi, qishloq 
xo'jaligi mahsulotlarining sifatini pasaytirishi mumkin bo‘lgan 
birikmalarga alohida e’tibor beriladi.

1.1.4. O ziq-ovqat  n iahsulotlaridagi if loslantiruvchi m oddalarn ing  

ruxsat etilgan ch egarav iy  konsentratsivasi

Oziq-ovqat tarkibidagi zararli kimyoviy birikmalar uchun REK00 
qandaydir miqdorda kasallik chaqirishga sababchi bo'lgan bir qator 
kimyoviy elementlar uchun ishlab chiqilgan.

Hozirda turli xil mahsulotlar uchun ruxsat etilgan kimyoviy 
birikmalar miqdori "Asosiy oziq-ovqat mahsulotlarida kimyoviy ele- 
mentlarning tarkibi uchun vaqtinchalik gigiyenik me'yorlar”da belgi
langan (ilovadagi 5-jadval).

Bir qator qishloq xo'jaligi mahsulotlari uchun pestitsidlar va 
ulaming metabolitlari bo'yicha gigiyenik me’yorlar ishlab chiqilgan 
bolib , bu me’yorlarda kimyoviy birikmalaming fizik-kimyoviy xususi- 
yatlari, oziq-ovqat mahsulotlarida ulaming yig'ilishi va metabolitlarini 
saqlanish vaqti, mahsulotlami iste’molda qo'llash usullari va

